
Qhov no yuav pib siv 
nyob rau Lub Ib Hlis 
Tim 1, 2027, tab sis yuav 
siv tsis tau rau cov tswv 
cuab BadgerCare Plus 
tam sim no kom txog 
thaum lawv rov mus 
txuas sij hawm tshiab 
uas pib nyob rau Lub 
Peb Hlis Xyoo 2027.

Tsoom Hwv Teb Chaws Txoj Cai Hais 
Txog Kev Yuav Tsum Ua Hauj Lwm 
rau Medicaid

Cov ntaub ntawv qhia paub rau cov tswv 
cuab Haiv Neeg Tsawg

Cov ntaub ntawv qhia paub 
ntau ntxiv
Hais txog rau cov ntaub ntawv 
qhia paub ntau ntxiv txog 
txoj cai hais txog kev yuav 
tsum ua hauj lwm, mus saib 
dhs.wi.gov/medicaid/work.htm 
los sis siv koj lub xov tooj los 
xab kees tus zauv QR.

Txoj cai hais txog kev yuav tsum ua hauj lwm 
txhais li cas rau cov tswv cuab Haiv Neeg Tsawg?
Tsoom hwv teb chaws tab tom yuav siv txoj cai hais txog kev yuav tsum tau ua hauj 
lwm rau Medicaid tshiab, uas muaj qee tus tswv cuab BadgerCare Plus yuav tsum 
tau ua kom tau raws li txoj cai no pib txij xyoo 2027 mus.

Cov tswv cuab Haiv Neeg Tsawg yuav tau txais kev zam los ntawm tsoom hwv teb chaws 
txoj cai hais txog kev yuav tsum ua hauj lwm rau Medicaid.
Qhov no txhais tau tias koj tsis tas yuav tsum tau ua raws li txoj cai hais txog kev yuav tsum ua hauj lwm yog tias koj 
yog ib tug tswv cuab Haiv Neeg Tsawg los sis yog tus me nyuam los sis tus xeeb ntxwv (thawj phaj los sis phaj thib ob) 
ntawm ib tug tswv cuab Haiv Neeg Tsawg.

Thaum txoj cai hais txog kev yuav tsum ua hauj lwm pib siv tau, ces lawv yuav nug txog koj qhov xwm txheej 
Haiv Neeg Tsawg thaum koj ua ntawv thov los sis txuas sij hawm tshiab rau koj txoj kev pab duav nqi kho mob 
hauv BadgerCare Plus.
Yog koj qhia rau peb tias koj yog ib tug tswv cuab Haiv Neeg Tsawg los sis yog tus me nyuam los sis tus xeeb ntxwv 
(thawj phaj los sis phaj thib ob) ntawm ib tug tswv cuab Haiv Neeg Tsawg, ces koj yuav tau txais kev zam los ntawm txoj 
cai hais txog kev yuav tsum ua hauj lwm. Qhov no yuav raug khaws cia hauv cov ntaub ntawv thiab koj yuav tsis tas tau 
rov qhia dua ib tom lawm.

Yog peb tsis muaj koj qhov xwm txheej Haiv Neeg Tsawg nyob hauv ntaub ntawv, ces koj yuav tau txais ib tsab 
ntawv ua ntej koj mus txuas sij hawm tshiab uas yuav qhia rau koj paub tias koj yuav tsum tau ua kom tau raws 
li txoj cai hais txog kev yuav tsum ua hauj lwm.
Yog koj tau txais tsab ntawv no, ces hu rau lub chaw sawv cev ua hauj lwm hauv cheeb tsam los sis lub chaw ua hauj 
lwm Haiv Neeg Tsawg kom sai li sai tau txhawm rau qhia rau lawv paub tias koj yog ib tug tswv cuab Haiv Neeg 
Tsawg los sis yog tus me nyuam los sis tus xeeb ntxwv (thawj phaj los sis phaj thib ob) ntawm ib tug tswv cuab Haiv 
Neeg Tsawg.

Qee yam tseem ceeb uas yuav tsum tau nco ntsoov:
	● Koj tsis tas yuav tsum yog ib tug tswv cuab ntawm 

Haiv Neeg Tsawg uas raug lees paub los ntawm 
tsoom hwv teb chaws kom thiaj li tau txais kev zam.

	● Feem ntau, thaum pib siv txoj cai no lawm, ces koj tuaj 
yeem tshaj qhia txog koj qhov xwm txheej Haiv Neeg 
Tsawg tau thiab tsis tas yuav tsum tau muab ntaub 
ntawv pov thawj.

	● Yog tias koj tus txij nkawm tsis yog ib tug tswv cuab 
Haiv Neeg Tsawg, ces qhov kev zam no yuav siv tsis tau 
rau nws. Tab sis, tej zaum yuav muaj lwm yam kev zam 
uas siv tau rau nws.

